
ದೇವೈಃ ಕೃತಾ 9 ಶಿವಸ್ತುತಿಃ

(ಶಿವರಹಸ್ಯಾಂತರ್ಗತೇ ಈಶ್ವರಾಖ್ಯೇ)
ದೇವಾಊಚುಃ .
ಶಂಭೋ ಬಾಲಮೃಗಾಂಕಶೇಖರ ಜಟಾಜೂಟೋರುಕೋಟೀರಧೃಕ್
ಸ್ಫಾರೋರ್ವೀಧರ ಧೈರ್ಯದಾರಣ ಮಹಾಗಂಗಾ ತರಙೇಗೌಘಹೃತ್ .

ಕಾಲಾಂಧಾಂತಕ ಕಾಮದಕ್ಷಭಗದೃಕ್ಸಂಹಾರ ಪಾಹ್ಯದ್ಯ ನೋ
ದೇವಾನ್ಮಂಕಣನೃತ್ತಭೀತಿಪರಮಾನಾಶ್ವಾಸಯಾದ್ಯ ಪ್ರಭೋ .. 9.32..

ಪ್ರಾಲೇಯಾಚಲಕನ್ಯಕಾವಿಲಸಿತಶ್ರೀಮನ್ಯುದೇಹ ಪ್ರಭೋ
ಮನ್ಯುಂ ಸಂಹರ ದೈನ್ಯನಾಶಕ ಹರ ತ್ವತ್ತೋ ಹಿ ನಾನ್ಯಃ ಸುರಃ .
ಧನ್ಯಾನ್ನಃ ಕುರು ಪಾಪಜನ್ಯಸುರತಾದುಃಖಂ ವಿಹನ್ಯಾಃ ಪ್ರಭೋ
ಸ್ವರ್ವಾಪೀಂದುಕಲಾಲಲಾಮ ಭಗವನ್ ತ್ವಂ ಚಾಹನನ್ಯೋ ಗತಿಃ .. 9.33..
ಭವ ಭೂತಪತೇ ಸುರೇಷು ಭಾವ್ಯಂ
ಭವದುಃಖಂ ಭುವಿ ನಾಶಯಾಶು ಭಾವೈಃ .
ಭವಭಾವವಿಭಾವನಾ ಭವೇನ್ನೋ
ವಿಭವಾಃ ಸಂತು ಭವಾಯ ತೇ ನಮೋಽಸ್ತು .. 9.34..
ಅಭ್ಯರ್ಣಂ ಭವ ತಾವಕೀನಚರಣಂ ಸಂತಾರ್ಣಮೇವಾಸ್ತು ನಃ
ಭಾವೋದ್ಯಂ ಭವಕಾರ್ಣವೈಕತರಣೇ ಉದ್ದೀರ್ಣಮೇವ ಪ್ರಭೋ
ಪಾಹ್ಯಸ್ಮಾಂಛರಣಾಯ ಪೂರ್ಣದಯಯಾ ದೀರ್ಣಂ ಸುರಾಣಾಂ ಗಣಂ
ತೂರ್ಣಂ ಘೂರ್ಣಿತಮೇತದದ್ಯ ಸುಮುನೇರ್ನೃತ್ತಂ ಹಿ ನಿರ್ವಾಪಯ .. 9.35..

ಹರಿ ಶಶಿ ಶಿಖಿ ಬಾಲ ಘೋಣಘೂರ್ಣ -

ತ್ರಿಪುರವಿತಾರಣ ಶೇಷಭೂಷಣಾದ್ಯ .
ಫಣಿಮಣಿಘೃಣಿಕಂಕಣೋರುಹಸ್ತ
ಪ್ರಮಥಾಧೀಶ ಸನಾಥಯಾಶು ಹೃದ್ಯ .. 9.36..
ಗುರುವರಗರಗೌರವೋರುಬಿಭ್ಯತ್
ತ್ರಿದಶಾನಾಂ ಶಿವ ದುರ್ದಶಾವಿನಾಶ .

ಅವಿನಾಶಶರೀರ ವ್ಯೋಮಕೇಶ
ಜಗದಾಕಾಶಶರೀರ ಕೋಶಕಾಶ .. 9.37..

ಮುನಯಃ ಪ್ರಶಮಾಯನಾಃ ಸದಾ ತೇ
ಶಮನಾಘಾತಪದಂ ಹೃದಾಭಿಧಾಯ .

ಸಮುದಾಯಮಿಮಂಮುದಾ ತ್ವಘಾನಾಂ
ಮದನಾರೇ ಕಿಲ ನಾಶಯಂತಿ ಶಂಭೋ .. 9.38..

ಶಂಭೋ ತ್ವದಂಕವಸತೇಃ ಕಿಲ ಮಂಕಣೋಽಯಂ
ತುಲ್ಯಪ್ರಭೋ ಭಸಿತಭಾಸಿತನುಃ ಸದೈಷಃ .
ಕ್ರೌಂಚಾಂತಕಸ್ಯ ಸದೃಶಃ ಸುದೃಶಾ ತಮೀಕ್ಷ್ಯ
ತಂ ವಾರಯಾಶು ನಟನಾಜ್ಜಗತೋಽವನಾಯ .. 9.39..

ಗೀರ್ವಾಣವರ್ಗಕೃತಸಂಸ್ತುತಿಭಿಃ ಪ್ರತುಷ್ಟಃ
ಈಷ್ಟೇ ಹರೋ ಮುನಿಮಸಾವಭಿದ್ರಷ್ಟುಮೇವ .

ಯಾತೋ ದಯಾಸುರಸಯಾ ಸುರವೃಂದವಂದ್ಯೋ
ಮೋದಾಯ ಪರ್ವತವರಾತ್ಮಜಯಾ ಸಮೇತಃ .. 9.40..
ಕೈಲಾಸಗೋಪುರವರಾನ್ನಿರಗಾತ್ಪುರಾರಿಃ
ಪಾದಾಂಬುಜಂ ತುರಗವೈರಿವಹಾಂತಕಂ ಸ್ವಂ .

ಸಂದರ್ಶಯನ್ನುರಗವೈರಿವಹಾದಿದೇವಾ-
ನಾಲೋಕಯನ್ಹಿಮಗಿರೌ ಮುನಿಲೋಕನಾಯ .. 9.41..

ದೇವಾದಿಮಸ್ತ್ವಮಸಿ ಸೋಮಕಲಾಲಲಾಮ-

ಸ್ಸಾಮಾದಿಸಂಸ್ತುತಪದಃ ಶ್ರುತಿಸೀಮಭೂಮಾ .

ವ್ಯೋಮಾವಕಾಶ ಮಹಿಮಾ ಗರಿಮಾ ತ್ವಮೀಶ-
ಸ್ಸರ್ವೇಷು ಹೃತ್ಸು ಸುಧಿಯಾಮವನೋ ಮಹೇಶ .. 10.12..

ಹೇಮಾಚಲತ್ತಧನುಷಾ ಕರಮುತ್ಕಟಂ ತೇ
ಕಾಮಾದಿದರ್ಪವಿನಿವಾರಕಸತ್ಪದಂ ತೇ .

ಭಾಮಾರ್ಧಕಾಯಮತಿಸುಂದರಮೀಕ್ಷಿತಂ ತೇ
ತ್ರ್ಯಕ್ಷಾಧುನಾ ಸುರಗಣೇಷು ಭವತ್ಕೃಪಾ ತೇ .. 10.13..

..ಇತಿ ಶಿವರಹಸ್ಯಾಂತರ್ಗತೇ ದೇವೈಃ ಕೃತಾ ಶಿವಸ್ತುತಿಃ 9ಸಂಪೂರ್ಣಾ ..

- ..ಶ್ರೀಶಿವರಹಸ್ಯಂ .ಈಶ್ವರಾಖ್ಯಃ ದಶಮಾಂಶಃ .ಅಧ್ಯಾಯಃ 9-10 .ವಾವೃತ್ತಶ್ಲೋಕಾಃ
..

- .. shrIshivarahasyam . IshvarAkhyaH dashamAMshaH . adhyAyaH 9-10 .

